Nguk'vix ma‘ajau

Nanjei nguk’uix ma’ajau manakeje
balei rifijia manatsjau’t ke kiniu peuk
se tu’uein kuan gya ke manaju’u
nakeje rinjia ke lumei ba’ajau nde bi’ia
kader se tanu’un i tutsjaun bi’ian, kum
kjaik rifjjia se limii, rinjia bad-U’k, rifjia
mapat,rifjia matsjau,mamang rinjia i
peuk se ma’ei matsjau, sad-ia’ maas.

Kja’ lumei rifjia ke kad-rat let xi’iuik ke
ndutju’u ndul’ajau i ndul’uets, par ke
lanun kanen ne tily’iajau kupu se kat i
chu jiuk paiin manaju’u nad éts re
mang se kinia.

En este Libro de lecturas encontraras una serie de textos que te llevaran

hacia el conocimiento de distintas formas de ver la vida, ya que encontraras

contenidos sobre tu cultura, como leyendas, cuentos, adivinanzas, versos,
relatos y recetas de cocina entre otros.

También se incluyen textos que otros g
leer y escribir, proporcionaron para que

rupos indigenas, que aprendieron a
conozcamos como piensan ellos en

sus comunidades. Tu también lo puedes hacer, ya se presenta en la lengua

que conoces Y hablas.

Bamang Rad-gr s¢ lumgi ng
nguk’uix

Ne nanjei nguk'uix matsjau ne modulo
La'ajau ilaets’re miang. Xi'iui, lumei kua’
se lutsjau rinjia se limii, rinjia bad-U'uik;,
mamang rinjia, rinjia mapat i sad-ia’
maas rinjia se mjang i tsjein kad-er se
tily'lajau ne kum'Us xi‘iui i kad-rat lixi‘iuik
maas.

Pures, tatéjel’k par ke kigyajau, kimiang
re rinjia se lumei ne nguk'uix, kinid’
tich’jia'aung let, mbu, kad-a maas. Bi'fa
re ngk'uix nde nanjei nguk'uix ninchjau
par jiuk, taejem ke lakéjet ki‘iua.

Rinjia sg limii

Rifijia se limii xiiui
Ng nguljua

Nanjei xiki’|é, ke ‘'em bandaich’manatu’u ljua i ka nda
napu nixii lumei ne masa, lem lumei majau ringyié, per
nimii nda kunju’'ndutd”em balei, kujui ndu’uejei; ;kujui
kanén manutsjau se 'em balei ljua?, kuajua’al ne kunju’

ke ma nabein re ljua, kujui kuma kanu tat gyius par ke
lamép labein re ljua pu kunua, kuan se kujua'al kun ne tat
gyius ndusep kanén ne lich'up, kujui tat gyius ndu'uejei,
iah na'eik!, kujui se nip kimiang re ljua, ripia'’a manubai pu
kunua, kuans se kujua'al ndu’uejei’ tat gyius.

—Ranjei re ljua ke nip kimiang —jui ndu’'uau ndu’uejei aj3,
kujui tat gyius sau, kuma ndukuang nda nimbid nguljua

i nduman manaja, manei nimi re ringuang ljua, sau nijien
nde nda i nde nui ningyuang nguljud, pures se chu're ljua
sau lumei nda i nde nui ningyuang guljua.

Ne katsjau: Simona Gonzadlez

Kua'se lutsjau: Elia Montero

Kum'Us: Kum’ds Mimia‘ai,

Libiai Kunjuep Sumbd, Kanam Ma'ai Ngumbung

Rifijia se limii ndhuatl

Ruans s¢ ban’gin

ng ngum ad

Kuans se ne ngum’au’ ban'ein
es purke ratl ba'ejei’ ne ratui
ke rama ndau't re taljal't pur
ke mbajau’'ne ngum’au’
bad-rua batjunag.

Ba kuans se bad-ua batju't

re taljal't maas ndau’t manaja
I'ejei:"aja, aja, aja’, purke mbeep
ne ngum’au par un mbapunag.

Kuans se nichif" ne ngusaung i ne ngum’au’majau lulech’re
taljal't bandse’ein, i tatje’eung.

Pain l'ejei re xiki't kuans se ratu ne ngum’au lupup’kum
ndantsjau’'ne ngusaung i li'ia'au lujueu’as't kiniui horas.

Kuans se banein ne ngum’au, bi‘iat puik’; re let se kat
kunjei se laméjeu i kad-rad kat kumba'au rajuik mbe'ep

ne ngum’au: mbajai' ne chipia nimii, kad-rat ljeik ngutung
pakas. Pur statsjum nip tamam'’ke batjung ne ngum’au,
bi‘ian’tamam ma kiam kunjéi kimbiep kupu. Kuans se
liia’au ne ngum’au biat taljéung, xiki't ire kanjé't.

CONAFE “Cuando se enferma la luna”en: CONAFE.
Hacedores de las palabras origenes y duefios,
(CONAFE, México, 2001, p. 31.




Redijia bad-a ak

Ne¢ nabd’a i ng Rumd’

Nimii nda kunju, ke kumbes balei ku nju; asta
ke re ndue't nd-e nad-iu't i mi‘ia kujuts nd-e kuté,
re mba'ik kunts'at, sau’'ne kumu'i ne naba'a.

Ne kumu ndusep ne naba'a:

& ;Ma naju’natseik, nuba kanu tat gyius kutau kunju’?

~ Ne naba'a ndupun ndusep aja maik, kujui manei ndusep
ne naba‘aja kunja'aut ne napeix i par ma nutseik kun jui.

Ne naba'a kutsajaung nimia kujuaich, kuans se nama n'ujuin
kupu se kats sunja ne kumu ndu’uajam ndusep, ;kinjiu pu
nda‘em kimbia'aung?

| ne naba'a ndu’uau, ;nu kajau nigyajaun’pur ke la‘aly’
kupu'?, per ne kum”u- nip ndukuejep, tsukuet ndu’uajam
kujui ne naba'a ndu'ualy kupu;, ne kumu'kutsd’kimbip

~ nda kutu i nikiul'ne ne ngupeix kumu; kuans se
# ' ndubajau tat gyius, manei ku'ué i name't rapu se
libiun, per gya nip nijian kum se bakja, pures chu”
ne kumu'lumei ne ngupeix libiun basajaik.

Kua'se lutsjau: Elia Montero Montero
Kum'ds: Kum'ds Mimia‘ai, Libiai Kunjuep Sumbd, Kanam Ma'ai Ngumbung

Rifjia bad-u’uk huichol

Nui ndjui majauts’

Nda kunju'nda kad-fu'ligya‘a éjeily nda nanja. kuans se
ndunu nanejein nui ndjui; kunu pu kad-iu'ndunu kupu
méjei nui ndjui. Nda nde napu ndjui kutuee. ndu'uejei’
—NMaik nabai kuméjeu, ;tamai?

—Aja, manuba.

Main nanui ne ndjui majauts, skanjep maba‘aut. Kumat
ndad-uan’ Kuans se pu kiuang ndubajau’nda kutu ngutué’
Ne ndjui ndu’uejei”:

—Gya nanjua‘an.

Sau'kupu ndu’uejei’i nip nichja'aun
peuk nimiai. Kuans se ne kad-iu'nikiat,
_ne ndjui gya mut tijian. Ndupui,

i Ne kad fu tsukuet ndubaJau i

klmueu mdusepnebameu.
| kunjei ndu’uei ndaljung ne
ninjia mad-U'ui.

CONAFE “Dos mujeres hermosas”en: CONAFE.
Hacedores de las palabras, Coleccion Aquas,
CONAFE, México, 2001, p. 63.

Ng na'd i ng nguRjua

Nda kunju’'ne nan't, ndukueje ne ngukjua nangau kad-ra
kutsa, manei ndu sep, jchu’si, chu’sil, jbatsa’au kich'ijein
ma nunaung?

Ne ngukjua ndu’'uau ndusep nu ninaung, Niut kunjei
kingyiep luté banjiu’nda guinch’ii’'i maas mandai,
jiven y te ayudo a sacarlo!

Orale, ndu’uejei’ ne ngukjua, per kuans se kujua'al nangau
kupu se mu're kuté, ne ngukjua ndud-d'ung ine nan'd’
kutsu’kingyiep, kuté, jkum nip luju’ma tsejeung ne nan'u
nguns'a’!

Kua' se lutsjau: Elia Montero
MonteroKum'ts Mimia'ai Libiai kunjuep
SumbiKanam Ma'ai Ngumbung

n



Rifjia bad-u'uk ndhuatl de la huasteca
Ng nimbiai pixpix

Nangau kupu se limii balei nguang nikijei ne nilyjian se
tsjep pixpix i ne chingyii, nigyajaui majau. Ne nilyjiain pixpix
ndunuy majaut ne kanaung chingyfi.

Ndu'uajam kua'ndutsjau, ;kua'ne ndukua ne kanaung?

Ne chingyii'ndu’'uau. Ne nganaung ndukua nda
kasaly"majauts’lichja’aun, kauk kj&manuba
kaku'uts, lasep kja mbe lajU’ laka ne nganaung
na'ua. Nama xini‘iu kuma ne nilyjiain pixpix
kaku'uts'ne kasaly, kuma ndukueje, tsuju, kjuat
ndaejei’ gjeily, sujuep ndunu, kuans se jui
ndu’uejei’manad-ajau ne kasaly ndubejets
ndukua’'ang ne nilyjian senip luta’au
tae'eung, ndutud i ndunaung.
Nanjei nich'iup pur ke
. bamang malabaun’peuk
se stinkjia, kupu ndu'uei,
ndukueje ne mand-up; pur
kujui chd’ranjei rilyjian ljiun’
ne kasaly.

/

Kua'se lutsjau: Aqustin Reyes Antonio
Kum's: Barrio de Enmedio, Matlapa, SLP

12

Rifjia bad-u'uk ndhuatl de la huasteca
Re rimbiak 1y’ik

Kad-ra li kum'Us ngunj’iu’ Puerto de Belem, Libiai xilitla,

K, M. N., katkad-rat li let, rapu let ‘'em tilgyajau, pur nip
mbatju’'u namjéi kad-er se majang; ne chi" ngul’dsp, nip
lumei likia'au, pain I'ju mbé; kjd'a chimjia kupu, bi'iat skad-ra
bambat.

Majau bambat per kuans se ranu't kale bambat i rakap
ranu't kimbia u nda nimbin. Bamja'a ke ndunju rimbiaik ke
bad-uan kad-ra kujauts kupU’limi balei ndung.

Puk ranjei li let, pures ndul'ejel'nda le baruj par ke latun
kuans se ba éjeik.

13



Ndukuejep kingyiep méjep ngusaung, ne baruj kutsudju
nangau kinkjiu't, ndu’d’kad-rat tily‘iajau sujuep, i bad-Ua
linjiua'al’t kad-rat ly'ik; kuans se bad-Ua lunup ne kuné
kul'Us pu baruj ndubajau kik'iaik ly‘ik ly‘it kun kanjam ndue't
main gyit nu bamba'aut, bangkjuap ndue'ti rinch'it, raput
rimbiek re ly'ik.

Léjei”: "nip bi'iat mba'ejeik”, su'ua ba nU; nda nde rajuik
ba'ejei’, mut, pur ke kauk nip lapajau kja su’'ua mbatsuju

u mbad-ua’, kujui nanjeik re kul'ds, kuans se ma napup
nal‘ajaut pu li let se éjeik, ne baruj ndu'uajau’t: "lanjia’ap ke
tangkjau, rajuik ni xi‘iap mbal'ajaung jiung’”

Nda nde raput ly'ik ndu'uejei’; nuseif ke nip
peuk mba'ejeik bi'iat, man per tsukuet ikien.

Kua'se lutsjau: Marisol Herndndez Baltazar.
Kamdnag: Sirenio Herndndez Dolores

14

Rifjia bad-u'uk zapoteco
N¢g mandd’t i ng Ig Randung
Rumbajang

Nda kunju'nda Ié nikijei’kun ne mandu't ke ndusep:
—Chu"manutseik.

—Nu nichik’—ndusep ne le.

—Kauk tad-ua lupa ndantsjau’kunju, kujui manuseik’

Kuans se kujua'al kimijeu ne le ndusep ne bania‘a ke jui manatsel’
ne mandu't. per ne bania'a ndu'uéjei”:

15

—Nip ma natseik, purke kuans se ndunuk mamba’aut
skanjéuk; i chu'tagjeu’t mi'ia kumbajang par ke nup mbanu’uk.
— Buen — ndu'uegjei’pu kiuang.

Ni‘i¢'jeu. Ndukuejep ne kunju, kun'fa ne mandu'tindu'uajaun’
pur napu le.

Ndutsjep ke nip mbaméjeu.
—Kujui, se nip mbamajeu ne mamba'aut skanjep, aunke

miak nanjei kanaung kumbajang per manutsei’—Ndu'uéjei’
ne mandu't.

CONAFE “El pelon y la muerte”en: CONAFE. Hacedores de las palabras (Colec),
(uentos de engario, para hacer reir y fantdsticos,

(ONAFE, México, 2001, Pég. 27.

16

“Rinjia mapat,
rinjia ma gjei |
ba g¢jgi ninjias

o /

Rinjia mapat

Lumei nimbiajang i
nip nandu, Lumei rixii i
nip nguk'uix.

;Kanen napu?

Nda xiki"em xiki’

ni xi'iap mbaméjeu
kimbia i lem nimbijeily’
‘Kanen napu?

17



Bipiat, kapat nda chi kanei
lumei ringyije, méjeu ningyuam
kuté i nip lujd’'u ma tséjeung.
;Kanen napu?

Ndesde ba chich’iuk lem
nijiang, bi‘iat I'd"kua’
ngud-uik nde nda xiki’
kandau bipiat kua’kauk.

D
& [
Mi'ia kad-ua | na'ua nijian, o g
bipiat kua'talep. '3
P p . ﬁ

18

Bipiat kua'kauk tumei skanjéuk
nim'‘in i tukuéi’ ne kandajau.

Baleik sandal’t ‘em ndikiajau't
kat chilyjia y kun mbéje’p
ndixial’

;Kad-er balep?

Tsajaung per nip lumei banjua
njéus per nip lumei kunénip
lichja'aun i ni kua"manatajaui.
;Kanen napu?

Nui majau tigyajauik Lem
bad-uan mujun’gya kuans
se nip mbaba‘aik lanjat

Ne se katsjau: nip lumei nqunjiu’
Kua'se lutsjau: Aristarco Medina Yanez

19

. 9

Rinjia ma’gjei

Ngukuang se nja‘au Ni pur manei ma tanjas,
nimbits, ni xi‘iap likiuas. kujui pu manei ma
batsja'aut.

Kua'se majau ngukuang Maas majau se lem lanud'i
lunud,majau kusaut bakeje. nu pur ma nunu binkjiu.

20

Ke lal'ejei’kunjei kuma Ne se nd-Ua pujung mas
| nu ke kunijei nijian. majau ke nd-uat matéeng.

Nad-rd matu Mas majau lijf
batjung richjas. ke su'Ua’ mujui.

Kua'se katsjau: N ip lumei nqunjiu’
Kua'se lutsjau: Gerardo Medina Mata
Kum'Us Mimia'ai, Libiai Kunjuep Sumb, Kanam Ma'ai Ngumbung

21



¥ La’ajau ila’ets’ miang. Xi'iui ss

Kuté se nip ngimiang
mananjau’lanjia'ap n'ujuin.

Kuans se tsu’'u nanja,
pur ke bapeje kuté.

Mandai bapa‘aik
ne su'ud, se nip lulejeik kunju.

Ne se katsjau: nip lumei nqunjiu’
Kua'se lutsjau: Gerardo Medina Mata, Kum'ds Mimia'ai,
Libiai kunjuep Sumbd, Kanam Ma‘ai Ngumbung

22

»Rifljia bajau ts=

Rifjia matsjau

Miia I'ué’i re ndung

lumei pur kinjiuy,

peuk [u'uei lujd’u la'ajau kil'ié
se limit kad-er ma nunaung.

Kad-rd ma numei kukjueik
ke nunu rumbai’ke nichjau nda ngutué kuté

em se land’'u rumbai’re kukjueik astke e

ndutsjau nda nan'eje.

Nda nguljung kun banjua
batung kuans se ngusaung
ka ba xiAi‘iu tum’a

pur ke batung.

Bajauts rimbien’nbung
kuans se ba ringyien’

bi‘ia taman ma nuta’aul’
per kuans se ratuju’ni kua’bamang nata‘aul.

Ne katsjau : Elia Montero Montero

Kam'Us Mi'ia‘ai,
Libiai Kunjuepo Sumbd,
Libiai Kunjuep Sumbu

23

Nan

Nan, kuans se kauk tuu

gyaung kupu se tuntsa’au ningyié
i kuans se ma natsjau rimjié

kupu makubai pur kauk.

Nan, se su'ud' lad-ajaun

Kinjiu pu kibiai?

Ki'iau: kixip ke re nguang ringyijeily
i purem ski'fi lukuei'k.

..-?'.l.i"ir- -‘:f

!

Bifat mjang

24

o /

% Mlamang rinjia s

Ngul'ajau se¢ batsjau bi’iat

Kaung kum xi‘iuin’tutsjam balei ngul’ajau ndixial’i batajam’
natajam’bi'ian’par manuju’'um nubain’manei re I'ajau,
kum kjai ne tatsjau nda ngu I'Us, kasi maas tusjam
ndajap re kuam skad-ra kul'ds i kad-rat se majau
tigyajaun’

Rakap re let se ba'Ust skad-ra mba‘aik par
ke manei kua'latei.

Re ius'n tusjam mnde xi’jiua'a u

kujué'eu, re ngung tapajain’kingyiep
se tsjep ejido, per par manateung ne
nimbiu nda ngukuang, ta'ajaun’
tijiap kun ne é kad-én juaung.

Re xi'iuik kj&" timbiaik par manaljd’rapu ly'it juaung ke
tumem’ par kikiu'u, ti biai’tud-em’'ne ngu juang; tasu'un’
ne ngujuang u kuans se mess tatu 'um’ljua, kjué’ i kja'
tibian’ bajem’ tubem’ljua, kjué'stadjum tatuan're ljuaire
kjué'tapéjem’tubem’ba’em ne micha’ Kjaik re kad-ra I'ajau
limii balein tibiain’ paif tutsjau ngul’ajau nde ngané'en par
kunjei se kuam'

Ne katsjau: Gerardo Medina Mata
Kam'(s: Santa Maria Acapulco,
Santa Catarina; SLP

PNEONENEN

Ranam s¢ bama’au
bi’ia r¢juaung

Kum'ds Mimia'ai, bama'au 23 mbu' kjaik:

Kumus Mimia'ai, Ma'ai Kurus, Ngu'iang, Naljéu’, Nal',
Nané'eu, RiAiaja, Sandu, Sumpjui, CHich'fi', Kud-u'ui Kum'ds,
Ndaxiniau', Rimbiep Xijua'a, Kuté Ngumau, Kimbi'p' Kuté,
Kuté Mbets' Nguljué, La Péin, Nds'a, La Mes, Ngukuang
Masua'ats, Ma'ai kands'eifn, Coral, Stijiu'un’, i Ri'ich’, ranjei
mbU' bi'iat mbai, gya ke ne ndabaun' ne ngul'ajap nip
ndubep, pures timjfi kusau't kal'aja'l'ajap i ke bi'ia re juaung
nip lumei rik'ix, re tasajaik juaung lutsjau ne Kundung

Juaung u ne kandung juaung se me jeu ka nda kum'Us.
Pures re let se kat ka nda kum'us. Kuans se li'iajam chich’f’
ngujuang par manalju'u par manatsjau nda ngul’us l'ajam
ne xiki"kandung juaung u ne nda kandung juaung se
meéjeu ka nda kum'us’; par manal'eung ne nda ljep, tipin
bi‘iat re let se ba'ust.

Re juaung se batu'un ni lik'iajam bajau, gya ke rapu juaung
se tumein nip bajau par kikiu'u, limfi pu’p juaung kupu pu
'aja’ljap re let pures nip bamijei balei re ljua pur ke ranjei k
ikiu'u sau"kuans se mes kuju’p pu ndu't.

Bapain’kum'us Kanam se Bama'au Bi'ia re Juaung re lét
mat kuans se lubein ne [é kandung juaung, par manaljung
ne manup re let se kat kunjei kanam ‘em ngul’ajau, gya ke
nanjei kanam ‘em lujuai re kun'ds bandai’k, nip lumei majau
peuk manat'ei tal'd’kjaik: kaméjen lét, nda'd’rinjia, kuté, re
'Us l'eik naljaung limfi sau’sad-ia naljaung kjaik: kjué’ ljua,
ba'ei ringyijeily, arroz, kad-ua ninch'aul, ljus, fideo, ljua
makein, lapai i sad-ia’maas, re lét I'ei’ suljué’ei se batsjau i
l'eik kun pu'p kingyaung pur ke nip limii peuk se ljaung lipi
par manama kal'ik kja're tad-iu't xikil't, taldn, mjeik i maas
mba‘aik.

Ne katsjau : Gerardo Medina Mata
Kam'ts Mi'mia‘ai, Libiai kunjuep Sumbu, Kanam Ma'ai Ngubung




% Nguk'uix ma'ajau s

Peuk ma’ei matd’y

Kauk tat kuans se ma natu’'u ne kunjud, kutap ma banud'u ne
ngujuaung kja gya majau par ma ndu.

Jui ma kingyiep mejep ne kunjua i baeet, kuans se band’gya
nimbijely’ke lumei nda skandai nde majep, baséik re ijud ire
kjué'par ma napup natu'u. Baku'ust re ma‘aik kjai re: pakas't

rinkjiuik, l'uik pakas't, pakas't kanuati ximba'aut kanuat. Pur ke
mjang ma napain ne kikiu'u ke ba nip mbad-iu ne ngujuang.

¥ La’ajau ila’ets’ miang. Xi'iui ss

Kuans se bamain re kikiu'u, jui bapeje kiniui kandeily’ par
ma nalein ka kad-ra ngumu kunjua i lutsjau ljau;, kuans se
bamain bapeje nda kandeily ma kingyiep mejep ne kunjua
i kupu batein asta ke batjung, ba'ajam ne tat gyius ke un
nanjeik re mba‘aik nanjaung re ljud i re nkjué’ Pur stadjum
batsjau kich'ijein nangau ne kunjua.

Kua'se katsjau Nip lumei nqunjiu’
Kua'se lutsjau: Gerardo Medina Mata
Kum'ds Mimia‘ai, Libiai Kunjuep Sumbu, Kanam Ma'ai Ngumbung




% Nguk'uix ma'ajau s

Ng tsupui

Limfi nda nilyjain ke l'ejep tsupui. Nanjei
nilyjain ba'ujuch’nan’eje ninieje’'ngul’ds
manguas u naneje’ngujuaung bumang
ke sania’'ma lats'up maas stajum.

Pures, re let likjilun't kuans se namat
naneje’.

Bi'fat mjang

Kua'se lutsjau: Gerardo Medina Mata
Kum'ds Mimia'ai
Kunjuep Sumb,

Li biai Kunjuep Sumbd
Kanam ma'ai Ngumbung

¥ La’ajau ila’ets’ miang. Xi'iui ss

Ng Rapdi

L'ejei’re |ét ké ne Ngul'ue nik'ia
nibijeu nda xiki ngunjiu Demetria,
lumeik kik'iak lad-rut, ke ljung
juii re ma‘aik xikil't. Nda kunju’p
ndume’t re ma‘aik xikil’ nduku’ust
per ni xiap ndu kueje't.

Pures mjang kuanse

kigyiep méjep ngusaung

"0’ tikjiu buma’an xikil't,

lupuik re [ét se

lINTujuif kupud. Sy
. A

Ne katsjau: Abel Montero

((ﬂ B
< TN %‘o
Hernandez ]

Kua'se lutsjau: Elia Montero Montero
Kumds Mimia‘ai, Kunjuep Sumbd,
Kanam Ma'ai Ngumbung

& Nguk'uix ma'ajau s

Re mbaik’

Lejei’re let xiki't ke ne ngul’'ué kumakjua ndeu’timjii baleik
mbaik’ bajaus'’t, jaik; mpjeik batjain ndue't i bajaus’t, basa't
ndue't, ndue't nguang bajaich i sad-fa’maas.

Chu'u gya nip timjii ran'a mba‘aik, pur ke re [ét ndutu't
re mbaik, ke nip limii peuk manat'ei nalja’au as't nup
manapain.

Kua'se lutsjau: Gerardo Medina Mata
Kum'Us Mimia'ai, Libiai Kunjuep Sumbu, KanamMa'ai Ngumbung

33



¥ La’ajau ila’ets’ miang. Xi'iui ss

Re xinkjiaa’

Re lét xi'iuk, ne xinkjiau se bamjei pur ke lem kupu batei
tinkjiau, nde pur balei ringyije .

Ne xifkjiau'maifn par ma manau’u’'um ne ngatsen re xiki't
kua'banjein i bameu't, re mbalp i re ma‘ap, ne kua'bats'u,
njiut rikiuan, njiut rinkjiuk bad-uajat, main re se skad-ra
ba'ust.

Ne xiAkjiau'libiui skan'iai sau’kun re bajau tiy'iajau, kuans se
ne |é jui nguma’ap bapéep skan'ia per kuans se jui limbialy
kujui ne xinkjiau’lukuajau ne

mbalp i stadjum libiui skan’iai.

Kua'se lutsjau: Gerardo Medina Mata
Kum'ds Mi'mia‘ai, Libiai Kunjuep Sumb,
Kanam Ma'ai Ngumbung



& Nguk'uix ma'ajau s

Bardyj

Kimbiep nda ngul’'ue ma'‘ai nda le katd'jau nda’jau, kupu
nduba’jau nda ningyié nama tsajaung kutau kunju, manei
ndukua'at bupai nguba, kung napu ndutsjau nkjaik ngul’jue
manei kuma ndusu’t par manaju’u manakd'ang napu
ningyié i kuma ndutsjau ljau. Ne ningyié nip nduju’u nimfa
maas kubd'au, kuma'ai kimbiep nde nda ngukuang, jui
ndupu’kung pur kutuu, i kuans se kutsu'kupu'nichjau nda
kutsjei chi'f, ne le katajau ndajau ndukua’ang i ndutén, jui
ba'u kupu ma'ei matsjau par manakd’'an nda baru;j.

Tsukuet nda kunju’se
ni'iujuin kutuu nda ndjui
kupd'lipi nde napu

kum'us, napu ndjui nip

peuk ban'eif, jui ne Ichjau

baruj, pures ma'ejei,
as't chu, lik'iajam
limik re baruj.

Kua'se lutsjau: Aristarco Medina Ydnez
Kumds: Limén de la Pefia,
Santa Catarina, San Luis Potosi

¥ La’ajau ila’ets’ miang. Xi'iui ss

Re lats’gin

Re latsein la'ua't lilyjit"batjau rixii stikiuang kumba'au nde
kupu se kat, per bi'iat bad-uan lipl par manatju'u tal’ajau
peuk pu limfi re stikiuang kuanse kjeje rama linjiaut’'re
nguang par ma natan rixii.

Ma nameje mbeje mat kupu se kat, aunke balei rixii
stikiuang baljain bangan lipi, per re latsein baljain kupu.

Kimbiu'p se ka't re relatsein kja'a stikiuang mi'‘ia re rangau,
bi'iat re latsein mbu ngul'ajau; kad-rat ljun rapu se mas
batsejet, kad-rat I'e’et r maas kimbiu'p batjai’ i
kad-rat mbejen batjet juaung mat kimbia i I'e'e |
nangau

ne kulutsein.

Kua' se lutsjau': Nip lumei nqunjiu’
Ne se lutsjau: Gerado Medina Mata
Kum'ts Mi'mia‘ai’, Libiai kunjuep Sumbd,
Kanam Ma'ai Ngumbung

fuf ‘ajau s v

»Peuk selu ugi

lich ajau
rich ijgifilss

Re xixiung

¥ La’ajau ila’ets’ miang. Xi'iui ss

Re se mamejep

- 1 kad-ra kijidng xixiung
- Nda ngutséi’ ndibiéjen
- Nguljus

Peuk se ma’ei matsajau

Kutap lja'aul i tsjeily ljuts, ne
kuté ligyiut i kuans se gya
ligyiut kjal're xixiung mbéjel
kad-ra 5 minutos kujui kja'at
bapauts, I'djau’kun nda
ngutsei’ ndibiéjen i ngul'us,
manaung kun mjé.

/

Kamdng: Juana Montero Olguin, Kua'se lutsjau: Elia Montero Montero
Kum'Us Mimia‘ai, Libiai Kunjuep Sumbd, KanamMa'ai Ngumbung.




PNEONENEN

Mjiung Rinjial” chikil

& Nguk'uix ma'ajau s v

Re se mamejep Peuk se ma’ei matsjau

- 1 kad-ra kijiung nde pakas  Ljuts re kute ligyiut, kuans

nde chikil se gya ligyiut kjal’ Re pakas i
- Ba'ei baljaif kad-ra 30 minutos.
- Nda chijiang nde nda’al -I'djau, nda’€, nguljus nda‘al
mjiung mjiung, stakat i ba'ei batsjal
- Kusau’nda'@ mjiung re mjiung kinjial’i baljaif
- KiAiui nds'ei ndibiején kad-rd 5 minutos maas i
- Nda stakat jaung kun mjé balja’aut
- Nguljus kute u ku'us.

Kaméng: Juana Montero Olguin

Kua'se lutsjau: Elia Montero Montero
Kum'ds: Santa Marfa Acapulco,

Mpio. De Santa Catarina, San Luis Potos!.

¥ La’ajau ila’ets’ miang. Xi'iui ss

Consom¢ dg Chivo

Ingredientes

- 1 kilo de carne de chivo

- Un manojo de chile

- Una cucharada de
consome en polvo

- Un punito de cominos

- Cuatro dientes de ajo

- Una cebolla pequena

- Sal al gusto

Modo de preparar

Se pone el agua a hervir,
cuando ya esta hirviendo
se pone la carne y se deja
alrededor de 30 minutos.
Se muele aparte comino,
ajo, consomeé en polvo,
cebollay el chile, se
agrega al caldoy se deja
hervir 5 minutos mas. Y se
acompana con tortillas,
agua de sabor o refresco.

Informd: Juana Montero Olguin,
Recopild: Elia Montero Montero

Kum'ds Mimia'ai, Libiai Kunjuep Sumbd,
Kanam Ma'ai Ngumbung





